
1. ᓇᖕᒥᓂᖅ ᐊᐅᓚᑦᔭᒋᐊᕈᑎᖃᕐᓂᖅ 
 
1.1   ᑲᔪᖏᕐᓴᑕᐅᓂᖅ 

ᐱᓂᐊᕐᓂᑎᒍᑦ 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᑦᑎᓂᒃ ᑲᔪᖏᕐᓭᔪᖅ ᐃᓄᒃ ᑌᓐᓇ ᖃᐅᔨᒪᑎᓗᒍ ᐃᒫᒃ 
ᐱᓂᐊᕐᓂᖃᕈᓯᖓ ᐱᔪᒪᖕᖏᓇᒥᐅᒃ ᐅᕝᕙᓘᓐᓃᑦ ᐸᕝᕕᓇᕿᑦᓱᓂ 
ᐃᓱᒫᓗᓕᕐᑎᓯᑦᓱᓂᓘᕐᓂᖓᓂᒃ ᓄᕐᖃᓴᐅᑎᒋᖁᓗᒍᓗ ᑖᑦᓱᒥᖓ ᐱᓂᐊᕐᓂᖓᓂᒃ. 

 
1.2ᐱᓂᐊᕐᓂᕆᔭᐅᔪᖅ ᑲᔪᓯᑉᐸᑦ  
  
 

ᐱᓂᐊᕐᓂᖃᕈᓯᖅ ᑕᒪᓐᓇ ᓄᕐᖃᖏᑦᓴᐸᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐃᒣᓕᖓᒐᔭᖁᔨᔪᖅ ᑖᓐᓇ ᐱᓇᓱᑦᑎ ᑲᑎᓯᓗᓂ ᐊᖓᔪᕐᖄᒥᓂᒃ. ᑭᓯᐊᓂ, 
ᐱᕕᑦᓴᖃᕐᑎᓯᒍᑎᐅᒻᒥᔪᖅ ᐱᓇᓱᑦᑎ ᑐᕃᓐᓇᓗᓂ ᐅᖄᖃᑎᖃᕈᓐᓇᑐᖅ ᐸᐸᑦᓯᔨᐅᑉ 
ᐃᑲᔪᕐᑎᖓᓂᒃ.

 
 
2. ᖃᓄᐃᓕᒋᐊᕆᓂᖓ ᐊᖓᔪᕐᖄᑉ ᓇᓪᓕᐊ ᐅᕝᕙᓘᓐᓃᑦ ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒃ 
 
2.1 ᐃᑲᔪᕐᓯᔭᐅᓂᖅ 
             
 

ᖃᓄᐃᓕᖓᓚᕿᒍᑎᐅᔪᑦ ᐱᕕᑦᓴᖃᕐᑎᓯᖕᖏᐸᑕ ᓇᖕᒥᓂᖅ ᐊᐅᓚᑦᔭᒋᐊᕈᑎᖃᕐᓂᒧᑦ 
ᐅᕝᕙᓘᓐᓃᑦ ᓇᖕᒥᓂᖅ ᐊᐅᓚᑦᔭᒋᐊᕈᑎᖓ ᓱᓇᒥᒃ ᓄᐃᑦᓯᖏᑉᐸᑦ, ᐱᓇᓱᑦᑎ 
ᐃᑲᔪᕐᑕᐅᒍᒪᒍᓐᓇᑐᖅ ᐊᖓᔪᕐᖄᒥᓄᑦ ᐅᕝᕙᓘᓐᓃᑦ ᐱᓇᓱᑦᑎᓅᓕᖓᔪᓂᒃ 
ᐱᓇᓱᕝᕕᒧᑦ. 

 
2.2 ᐊᑐᕐᑎᑕᐅᓂᖓ 
 
 

ᐱᓇᓱᑦᑎᓅᓕᖓᔪᓂᒃ ᐱᓇᓱᕝᕕᒃ ᐃᑲᔪᕈᓐᓇᑐᖅ ᐱᓇᓱᑦᑎᓂᒃ ᓇᓗᓀᕐᓯᓂᕐᒥᒃ ᓱᓀᑦ 
ᐱᓀᓗᑕᐅᒻᒪᖔᑕ, ᐅᖄᖃᑎᖃᕈᓐᓇᑐᐃᑦ ᐱᓀᓗᑕᒥᒃ ᐋᕐᕿᓱᐃᒍᑎᐅᒍᓐᓇᑐᓂᒃ ᐊᒻᒪᓗ 
ᖃᓄᐃᖕᖏᓯᐊᕐᑐᒥᒃ ᐃᑲᔪᕐᑎᒌᓐᓂᖃᕐᑎᓯᒐᓱᐊᕈᓐᓇᓱᑎᒃ. 

2.3 ᑐᓴᐅᒪᔭᐅᒋᐊᓖᑦ 
 
 
 
 
 
 
 
 
 
 
 

ᑲᑎᒪᒋᐊᖕᖓᓂᖓᓂᒃ ᑌᑦᓱᒪ ᐱᓇᓱᑦᑎᐅᑉ ᐅᑉᐱᕆᔭᓕᐅᑉ ᐱᓗᑲᑦᑕᐅᓯᒪᒋᐊᕐᒥᓂ 
ᐸᕝᕕᓴᕐᑐᒧᑦ, ᐅᑯᐊ ᑐᑭᓯᒪᒍᑎᑦᓭᑦ ᑖᑦᓱᒧᖓ ᑐᑭᓯᔭᐅᒪᑎᑕᐅᒋᐊᓖᑦ:  

ᐊ) ᐊᑦᔨᖓ ᒪᓕᒐᐅᑉ ᒪᓕᑦᑕᐅᒍᓯᒋᒋᐊᓕᖏᓪᓗ; 
ᐸ) ᐱᕕᖃᕆᐊᖓ ᖃᓄᐃᓕᖓᔪᒦᓐᓂᖅ ᐋᕐᕿᓱᕐᓗᒍ ᐃᓅᖃᑎᒌᑎᒍᑦ 

ᐅᕝᕙᓘᓐᓃᑦ ᐃᑲᔪᕐᑎᖃᕐᓗᓂ ᐊᑯᓐᓂᖓᓃᑦᑐᒥᒃ; 
ᑕ) ᐱᔪᓐᓇᐅᑎᖃᕐᒪᑦ ᐅᓐᓂᓗᒍᑎᒥᒃ ᐊᒡᓚᓯᒪᔪᓕᐅᕈᓐᓇᐅᑎᒥᒃ;  
ᑲ) ᐃᑲᔪᕐᑕᐅᒍᑎᑦᓴᓂᒃ ᐊᑐᐃᓐᓇᖃᕐᒪᑦ; 
ᒐ) ᐱᔪᓐᓇᐅᑎᖃᕐᒪᑦ ᖃᖓᑐᐅᓐᓇᓕᒫᖅ ᐅᓐᓂᓗᒍᑎᐅᑉ ᐱᓇᓱᑦᑕᐅᓂᓕᒫᖓᓂ 

ᐃᓄᒻᒧᑦ ᓂᕈᐊᕐᓯᒪᔭᒥᓄᑦ ᑭᒡᒐᑐᕐᑕᐅᒍᓐᓇᓂᕐᒥᒃ 
ᑕᑯᓐᓇᑐᕕᓂᐅᑐᐃᓐᓇᕆᐊᓕᐅᑉ ᐊᓯᖓᓄᑦ.

 
3. ᐊᑯᓐᓂᒥᐅᑕᖃᕐᓱᓂ ᐋᕐᕿᓱᖃᑎᒌᓐᓂᖅ 
 
3.1 ᐊᑐᕐᑎᑕᐅᓂᖓ 
 
 
 
 
 

ᖃᖓᑐᐃᓐᓇᖅ, ᐊᑯᓐᓂᒥᐅᑕᖃᕐᓗᓂ ᐋᕐᕿᓱᖃᑎᒌᓐᓂᖅ ᐊᑑᑎᔭᐅᒍᓐᓇᑐᖅ 
ᐃᓘᓐᓇᖏᑦ ᐃᓚᐅᓯᒪᔪᑦ ᐊᖏᖃᑎᒌᑦᓯᒪᑉᐸᑕ. 

ᑕᒪᓐᓇ ᐱᓇᓱᑦᑕᐅᒍᓯᖓ ᑐᕌᕐᓂᓕᒃ ᑕᒪᒋᓐᓄᑦ ᓈᒻᒪᒋᔭᐅᒍᓐᓇᑐᓂᒃ ᐋᕐᕿᓱᕈᑎᑦᓴᓂᒃ 
ᑎᑭᐅᑎᔭᖃᕐᓂᒥᒃ ᐁᓯᒪᔪᖃᕐᑎᓗᒍ ᓇᓪᓕᐊᓂᒃ ᐃᑲᔪᕐᓯᒪᓂᕐᓴᐅᒐᓂ 
ᐊᑯᓐᓂᖓᓃᑦᑎᒥᒃ. ᐃᓘᓐᓇᖏᑦ ᐅᖄᒍᑎᐅᔪᑦ ᐋᕐᕿᓱᕈᑎᓕᕆᑎᓪᓗᒋᑦ ᓇᐅᑐᐃᓐᓇᒧᑦ 
ᖃᐅᔨᒪᔭᐅᔪᑦᓴᐅᖏᑦᑑᖏᓐᓇᕆᐊᓖᑦ. 

 
 
4. ᐅᓐᓂᓗᒍᑎᒥᒃ ᓄᐃᑦᓯᓂᖅ 
 
4.1 ᐱᓂᐊᕐᓂᕆᔭᐅᔪᑦ   
  
 
 

ᐱᓇᓱᑦᑏᑦ ᑲᔪᖏᕐᓴᑕᐅᔪᑦ ᐅᖃᐅᓯᖃᑦᓴᐅᑎᒋᖁᔭᐅᑦᓱᑎᒃ ᐸᕝᕕᓴᕐᑐᒧᑦ 
ᐱᓗᑲᑦᑕᐅᔪᕆᓯᒪᒐᓛᐱᑦᓴᓕᑐᐊᕈᑎᒃ ᑲᑎᕕᒃ ᐃᓕᓴᕐᓂᓕᕆᓂᖅ 
ᖃᓄᐃᓕᒋᐊᑦᓴᐅᑎᒋᒍᓐᓇᓂᐊᕐᒪᑦ ᐊᒻᒪᓗ ᐱᓇᓱᒋᐊᖃᕋᔭᕐᑕᒥᓂᒃ 
ᓯᕗᕐᖐᓯᒪᒋᐊᕐᓗᑎᒃ ᓄᕐᖃᑎᑦᓯᓗᑎᓗ ᐸᕝᕕᓵᕆᓂᕐᒥᒃ ᐱᓇᓱᐊᑦᓯᐊᕈᓐᓇᓂᐊᕐᒪᑕ. 

 
4.2 ᑐᓂᓯᑦᓴᐅᑎᒋᓂᖅ 
 
 
 
 
 
 
 
 
 

ᐱᓇᓱᑦᑏᑦ ᐅᓐᓂᓗᒍᑎᓕᐅᕈᓐᓇᑐᑦ ᐊᕐᕌᒎᒃ ᒪᕐᕉᒃ ᐊᓂᒍᓚᐅᕐᑎᓇᒋᒃ ᑭᖑᓪᓕᐹᖓᓂᑦ 
ᓱᔪᓕᕕᓂᐅᑎᓪᓗᒍ ᐸᕝᕕᓵᕆᓂᒃᑯᑦ. ᑲᑎᕕᒃ ᐃᓕᓴᕐᓂᓕᕆᓂᖅ ᑲᔪᖏᕐᓭᔫᒐᓗᐊᖅ 
ᐅᓐᓂᓗᒍᑎᓕᓐᓂᒃ ᓇᖕᒥᓂᖅ ᐅᖃᑦᓯᐊᖁᑦᓯᒋᑦ ᐅᖑᒪᔭᐅᖕᖏᓗᑎᒃ, ᐱᕕᖃᑐᐊᕐᐸᑦ, 
ᐊᒡᓚᕕᑦᓴᖅ ᑕᑕᕐᓴᒋᐊᓕᒃ ᐸᕝᕕᓴᕐᑕᐅᓂᕐᒥᒃ ᐅᓐᓂᓗᒍᑎ (ᒪᓕᒐᐅᑉ ᐅᐃᒍᖓᓂ ᐸ) 
ᑕᑕᕐᓴᑕᐅᔪᑦᓴᐅᕗᖅ. 
ᐃᓘᓐᓇᑎᒃ ᑐᓂᔭᐅᔪᑦ ᐅᓐᓂᓗᒍᑎᐅᓂᕐᒥᒃ ᐋᑦᓯᓴᐅᑎᒋᒋᐊᓖᑦ ᐸᐸᑦᓯᔨᐅᑉ 
ᐃᑲᔪᕐᑎᖓᓄᑦ. 

ᐅᓐᓂᓗᒍᑎᐅᑉ ᑲᒪᒋᔭᐅᓂᖏᑦᑕ ᐱᓇᓱᑦᑕᐅᓂᖏᑦ ᐱᔭᕇᕐᑕᐅᓴᐅᑎᒋᒋᐊᓖᑦ 
ᐊᑯᓂᕆᔭᐅᒍᓐᓀᓗᑎᒃ.

5. ᖃᐅᔨᓴᕆᐊᖕᖓᑕᐅᓂᖏᑦ 
 
5.1 ᐱᑦᔪᑎᖏᑦ   
  
 
 
 
 
 
 
 
 
 
 
 
 
 

ᐸᐸᑦᓯᔨᐅᑉ ᐃᑲᔪᕐᑎᖓ, ᐅᕝᕙᓘᓐᓃᑦ ᑌᓐᓇ ᐃᓄᒃ ᑎᓕᔭᐅᓯᒪᔪᖅ, ᐱᓇᓱᐊᕋᔭᕐᑐᖅ 
ᖃᐅᔨᓴᕆᐊᖕᖓᕈᑎᓂᒃ ᐅᓐᓂᓗᒍᑎ ᐋᑕᐅᕋᑖᕐᑎᓗᒍ, ᓱᕐᖁᐃᓯᒋᐊᕐᓗᓂ ᐸᓯᑦᓯᒍᑏᑦ 
ᓱᓪᓕᑕᐅᓐᓂᕈᑎᒃ ᐸᕝᕕᓴᕐᑐᕕᓂᐅᓂᕃᒍᑎᐅᒍᓐᓇᒪᖔᑕ ᒪᓕᑦᓱᒋᑦ 
ᒪᓕᑦᑕᐅᒋᐊᖃᕐᑎᑕᐅᔪᑦ ᑐᑭᖏᓐᓂᑦ ᐃᓱᒪᒃᑯᑦ ᐊᒻᒪᓗ ᐃᑦᓯᒎᕐᓂᑯᑦ ᐸᕝᕕᓵᕆᓂᐅᑉ 
ᑐᑭᖃᕐᑎᑕᐅᑦᓱᑎᒃ ᐱᖁᔭᕐᒥ ᐱᑦᔪᑎᓕᒻᒥᒃ ᐱᓇᓱᓐᓃᑦ ᒪᓕᒐᖏᓐᓂᒃ: 

• ᐸᕝᕕᓇᕿᑦᓱᓂ ᐃᓱᒫᓗᓕᕐᑎᓯᑦᓱᓂᓘᓐᓃᑦ ᐱᓂᐊᕐᓂᖅ (ᓈᒻᒪᓈᖕᖏᑐᖅ, 
ᑲᖕᖑᓱᓕᕐᑎᓯᔪᖅ ᐅᕝᕙᓘᓐᓃᑦ ᐊᑭᕋᕐᑐᑐᖅ); 

• ᐃᓄᕐᓘᓱᓂ ᐱᓂᐊᕐᓂᖃᕈᓯᖃᕐᓱᓂᓘᓐᓃᑦ ᐱᔪᒪᔭᐅᖕᖏᑐᒥᒃ, 
ᐅᖃᐅᓯᕐᓗᐃᑦ, ᐱᓂᐊᕐᓃᑦ ᓂᒪᒍᓰᓪᓘᓃᑦ; 

• ᐱᒋᐊᓕᕐᕿᑕᕐᑕᐅᓂᖏᑦ ᑕᒪᒃᑯᐊ ᐱᓂᐊᕐᓃᑦ; 
• ᐃᓅᒃ ᐱᑦᓯᐊᑕᐅᒋᐊᖃᕐᓂᖓᓂᒃ ᒥᑭᓪᓕᑎᕆᔪᐃᑦ ᐅᕝᕙᓘᓐᓃᑦ ᐃᓱᒪᒃᑯᑦ 

ᑎᒥᒃᑯᓘᓐᓃᑦ ᐱᑦᓯᐊᑕᐅᒋᐊᖃᕐᓂᖓᓂᒃ; 
• ᓱᒃᑯᑕᐅᓐᓇᑐᓕᒻᒥᒃ ᐱᓇᓱᕝᕕᖃᕐᓂᖅ. 

ᐊᑕᐅᓯᐊᑐᐃᓐᓇᓱᓂ ᐃᑯᓪᓚᖏᑦᑐᒥᒃ ᐱᓂᕐᓗᓂᖅ ᑌᒫᒃ ᐱᓂᐊᕐᓂᖃᕐᓗᓂ ᐊᑯᓃᕐᑐᒥᒃ 
ᓱᕐᕃᓱᓂ ᐸᕝᕕᓴᕐᓂᐅᓂᕋᕐᑕᐅᒍᓐᓇᒥᔪᖅ. 

 
5.2 ᐅᓐᓂᓘᑎᐅᒍᓐᓇᓂᖓᑕ   
 ᐃᓱᓕᕝᕕᓴᖓ
  

ᐅᓐᓂᓗᒍᑎ ᐊᑐᕐᑎᑕᐅᒍᓐᓇᑐᖅ ᓄᐃᑕᐅᑐᐊᕈᓂ ᑭᖑᓪᓕᐹᑉ ᐱᓂᕐᓗᓂᕕᓂᐅᑉ 
ᐸᕝᕕᓴᕐᑕᐅᓂᕕᓂᐅᓪᓘᓃᑦ ᑭᖑᓂᐊᒍᑦ ᐊᕐᕌᒎᒃ ᒪᕐᕉᒃ ᐊᓂᒍᓚᐅᕐᑎᓇᒋᒃ. 

 
5.3 ᐊᓯᐊᒍᑦ ᐊᑑᑎᔭᐅᒍᓐᓇᑐᑦ 
  
 
 
 
 
 
 
 
 
 

ᖃᐅᔨᓴᕆᐊᖕᖓᑕᐅᓂᖏᑦ ᐱᔭᕇᕐᑕᐅᑎᓪᓗᒋᑦ, ᐅᖃᐅᓯᐅᓯᒪᔪᐃᑦ ᐊᑑᑎᔪᕕᓃᑦ 
ᐸᕝᕕᓴᕐᓂᐅᓂᕋᕐᑕᐅᖏᑐᐊᕐᐸᑕ, ᐸᐸᑦᓯᔨᐅᑉ ᐃᑲᔪᕐᑎᖓ ᐅᓐᓂᓗᑦᓯᒪᔪᒥᒃ 
ᖃᐅᔨᑎᑦᓯᓂᐊᕐᑐᖅ. ᑌᒣᓕᖓᔪᖃᕐᐸᑦ, ᐅᓐᓂᓗᒍᑎ ᐊᑐᕐᑎᑕᐅᒍᓐᓇᖏᒃᑲᓗᐊᕐᐸᑦ, 
ᐊᓯᖏᓐᓂᒃ ᐋᕐᕿᓱᐃᒍᑎᑦᓴᓂᒃ ᖃᓄᐃᓕᖓᓂᖅ ᑕᒪᓐᓇ ᐱᐅᖕᖏᓂᕋᕐᓗᒍ 
ᐸᕝᕕᓵᕆᓂᕐᒥᓗ ᓯᕗᕐᖐᓯᒪᒍᑎᑦᓴᓂᒃ ᖃᓄᐃᓘᕈᑎᖃᕆᐊᖃᑐᐃᓐᓇᕆᐊᓖᑦ. 
ᐸᐸᑦᓯᔨᐅᑉ ᐃᑲᔪᕐᑎᖓ ᐅᕝᕙᓘᓐᓃᑦ ᑌᓐᓇ ᑎᓕᔭᐅᓯᒪᔪᖅ ᐃᒣᓕᒍᓐᓇᑐᖅ: 

• ᐃᓱᒪᓗᓂ ᐊᓯᖏᓐᓂᒃ ᖃᓄᐃᓕᖓᓂᕐᒥᒃ ᐋᕐᕿᓱᐃᒍᑎᐅᒍᓐᓇᑐᓂᒃ; 
• ᐊᑯᓐᓂᖓᓃᑦᑐᖃᕐᑎᓗᒍ ᖃᓄᐃᓘᕈᑎᓂᒃ ᐋᕐᕿᓱᐃᒍᑎᖃᖁᔨᒍᑎᓂᒃ 

ᒪᓂᔨᓗᓂ ᖃᓄᐃᓕᖓᓂᖏᑦ ᓇᓗᓀᕐᓯᒪᑐᐊᕐᐸᑕ; 
• ᐅᓐᓂᓗᑦᑐᒥᒃ ᖃᐅᔨᑎᑦᓯᓗᓂ, ᒋᐊᖃᓕᑐᐊᕈᓂ, ᓈᒻᒪᓈᕐᑐᓄᑦ 

ᐃᑲᔪᕐᑕᐅᕕᑦᓴᓄᑦ ᐊᖓᔪᕐᖃᐅᕕᓕᓐᓄᓘᓐᓃᑦ. 
 
6. ᖃᐅᔨᓴᕐᓂᖅ 
 
6.1 ᐊᑐᕐᑎᑕᐅᓂᖓ   
  
 
 
 
 
 
 
 
 

ᐅᓐᓂᓗᒍᑎᓕᐅᑉ ᐊᖓᔪᕐᖄᖓ ᐊᒻᒪᓗ ᑌᓐᓇ ᐃᓄᒃ ᐱᓂᐊᕐᓂᖓ ᑲᒪᒋᔭᐅᓚᕿᔪᖅ 
ᖃᐅᔨᑎᑕᐅᒐᔭᕐᑑᒃ ᓄᐃᑕᐅᔪᖃᕆᐊᖓ ᐊᑐᕐᑎᑕᐅᒍᓐᓇᑐᒥᒃ ᐅᓐᓂᓗᒍᑎᒥᒃ. 

ᖃᓄᐃᓕᖓᓂᕕᓂᖏᑦ ᐸᓯᑦᓯᒍᑎᐅᔪᑦ ᐸᕝᕕᓵᕆᓂᐅᓂᕋᕐᑕᐅᒍᓐᓇᑐᐊᕐᐸᑕ, 
ᖃᐅᔨᓴᕐᓂᖅ ᐊᑑᑎᔭᐅᓲᖅ ᓴᐅᑎᒋᒍᓐᓇᕕᓕᒫᒥᒍᑦ ᐃᒣᓕᒍᑎᐅᑦᓱᓂ: 

ᐊ) ᖃᓄᐃᓘᕐᑐᕕᓂᐅᒻᒪᖔᑕ ᑐᑭᓯᑎᑕᐅᓗᓂ ᐅᓐᓂᓗᒍᑎᓕᐅᕐᑐᒧᑦ ᐊᒻᒪᓗ 
ᑕᑯᓐᓇᑐᕕᓂᕐᓄᑦ;  

ᐸ) ᑐᑭᓯᒐᓱᓪᓗᓂ ᐊᓯᓕᒫᖏᓐᓂᒃ ᐊᑐᕐᑎᑕᐅᕕᓖᑦ ᖃᐅᔨᒪᓇᕈᑎᖏᑦ 
ᓱᓇᑕᖃᕐᒪᖔᑕ; 

ᑕ) ᖃᐅᔨᓴᕐᓗᓂ ᑖᒃᑯᐊ ᐸᓯᑦᓯᒍᑎᐅᔪᑦ ᐸᕝᕕᓵᕆᓂᕐᒥᒃ ᓱᓪᓕᑕᐅᒻᒪᖔᑕ 
ᐊᑐᕐᓱᒋᑦ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᓂᒧᑦ ᑐᑭᖏᑦ ᐱᖁᔭᕐᒥ 
ᐱᑦᔪᑎᓕᒻᒥᒃ ᐱᓇᓱᒉᑦ ᒪᓕᒐᖏᓐᓂᒃ; 

ᑲ) ᑐᑭᑖᕐᓗᓂ ᑖᓐᓇ ᒪᓕᒐᖅ ᒪᓕᑦᑕᐅᖏᑦᓱᓂ ᓯᖁᒥᑕᐅᔪᕕᓂᐅᒻᒪᖔᑦ. 

 
6.2 ᕿᒥᕐᕈᔭᐅᓂᒃᑯᑦ 

ᓇᓂᔭᐅᔪᕕᓃᑦ 
 

ᖃᐅᔨᓴᕐᓂᐅᑉ ᐱᔭᕇᕐᓂᖓᓂ, ᐃᓄᒃ ᑲᒪᒋᔭᖃᕆᐊᓕᒃ ᑖᑦᓱᒪ ᒪᓕᒐᐅᑉ 
ᒪᓕᑦᑕᐅᒋᐊᖃᕐᓂᖓᓂᒃ ᖃᐅᔨᑎᑦᓯᒋᐊᓕᒃ ᐅᓐᓂᓗᒍᑎᓕᐅᕐᑐᒥᒃ ᐊᒻᒪᓗ ᑌᑦᓱᒥᖓ 
ᐃᓄᒻᒥᒃ ᐱᓂᐊᕐᓂᖃᕈᓯᕕᓂᖓ ᖃᐅᔨᒐᓱᐊᕐᑕᐅᓚᕿᔪᖅ ᖃᐅᔨᓴᕐᓂᒧᑦ ᓄᐃᑕᐅᔪᓂᒃ. 

 


